
АМАРАНТ (AMARANTHUS) ЎСИМЛИГИ УРУҒЛАРИНИ УНУВЧАНЛИГИ 

ВА ДОРИВОРЛИК ХУСУСИЯТЛАРИ 
 

Мақолада Амарант ўсимлигининг хўжаликдаги аҳамияти ва тиббиѐтдаги шифобахш 

хусусиятлари ҳамда лаборатория шароитида уруғ унучанлигини аниқлаш ҳақида маълумотлар 

келтирилган. Лаборатория шароитида Амарант ўсимлигининг уруғ унувчанлиги 98 % гача етиши 

аниқланган. 

Калит сўзлар: доривор ўсимликлар, амарант, уруғ, кучат, биофаол моддалар,фитомой, дори 

шакллари, ўсимлик мойи. 

 

Ўзбекистон Республикаси Президенти 2020 йил 10 апрелдаги “Ёввойи ҳолда ўсувчи доривор 

ўсимликларни мухофаза қилиш, маданий холда етиштириш, қайта ишлаш ва мавжуд ресурслардан оқилона 

фойдаланиш чора-тадбирлари тўғрисида ”ги  ПҚ-4670-сонли қарори аҳоли саломатлигини таъминлашда, 

халқ табобатида ва фармацевтика саноатида ишлатиладиган ўсимликларни кўпайтириш, 

маҳаллийлаштириш, ушбу йўналишда лаборатория ва илмий тадқиқотлар ўтказишни ташкил этишга 

каратилган. 

 Ўзбекистон шароитида доривор ўсимликларни етиштириш, маданий ҳолда ўстириш ва кўпайтириш 

ҳамда таркибдаги биологик фаол моддаларни ажратиб олиб, уларни дори шакллари технологияси яратилиб, 

фармацевтика саноатига тадбиқ қилиш хозирги куннинг долзарб масаласи хисобланади. 

Табиатда жуда кўп ноѐб шифобахш ўсимликлар бўлиб, шулардан бири бу амарант ўсимлигидир. 

Амарант ўсимлигининг махсулоти бўлган энг қимматли ва шифобахш қисми – бу унинг уруғи хисобланади. 

Республикамизда амарант ўсимлигининг турли навларини иқлим шароитимизга интродукция килиш 

буйича М.М.Муминов, амарант ѐғларининг липид таркибини урганишда А.И.Глушенкова ва 

С.Д.Гусаковалар кенг камровли тадқиқотлар олиб борган бўлсалар, С.С.Бозоров ва бошқалар Ўзбекистан 

иқлим шароитида махаллийлаштирилган Amaranthus hypochondriacus турига мансуб Харьков ва Лера, 

Amaranthus cruentus турига мансуб Андижон ва Гелиос навлари уруғларида 6,39 дан 7,81% гача ѐғ 

мавжудлиги, унинг 72,72–73,28% туйинмаган ѐғ кислоталар эканлиги, 1,17% омега-3-альфа-линолен 

кислотаси борлиги хамда амарант уруғларида 0,35-0,55% атрофида сквален мавжудлиги аникланган [ 2]. 

Республикамизда Amaranthus туркум ўсимликларини Марказий Осиѐ икдим шароитига мослаштириш, 

янги навларни етиштириш, уларни кайта ишлаш юзасидан муайян илмий ва амалий натижаларга 

эришилмокда.  

Биорганика институти олими Олимжонов Ш. С. томонидан махаллийлаштирилган Amaranthus ўсимлиги 

уруғларини кайта ишлаш махсулотларининг кимѐвий таркиби ва улар асосида биологик фаол кўшимчалар 

яратиш бўйича илмий ишлар олиб борилган [2 ]. 

Амарант уруғидан қуйидаги қатор касалликларни жумладан:–нафас олиш аъзолари касалликлари 

(бронхит, ларингит, плеврит, пневмония);–эндокрин коррекция (камқонлик, авитаминоз, семизлик, қандли 

диабет, зоб); – суяк ва қон-томир касалликлари (остеохондроз, артроз, артритлар); – онкологик касалликлар; 

– ѐш болали аѐлларда кўкрак сутини кўпайтиришда, уйқусизлик ва бошқа жинсий касалликларни даволашда 

фойдаланилади. [3 ]. 

Уруғларидан олинадиган мойи тиббиѐтда холестеринни биосинтез қилишда, организмни радионуклид, 

оғир металл тузларидан тозалашда, юқумли касалликлар, герпес, псориаз, витилиго, нейродермит, экзема, 

атопик дерматит, ошқозон-ичак яралари, қандли диабет, жигар хасталиги, сийдик-жинсий органларининг 

шамоллаши, атеросклероз, анемия, авитаминоз, стенокардия, гипертония, онкологик ва юрак қон-томир 

хасталикларидаги муаммоларни ҳал қилишда кенг фойдаланилади. У иммунитетни кескин оширади, 

камқонликка қарши курашда тенгсиз восита ҳисобланади. [3 ].  

Республика аҳолисининг кўпайиб бориши, қишлоқ хўжалик мутахассислари олдига озиқ-овқат 

маҳсулотларини кўплаб етиштириш вазифасини қўйди. Инсоният учун энг зарур маҳсулотлардан бири 

ўсимлик мойидир, чунки бир кунда 2-3 марта ўсимлик мойидан фойдаланишга тўғри келади. Ўсимлик мойи 

энг кўп сарфланадиган маҳсулотлар турига киради. Ривожланган мамлакатларда диетологлар имкони 

борича соғлиқ учун зарарсиз, холестеринсиз мой ва ѐғни истеъмол қилишни афзал билишади. 



Ўзбекистон амаранти мойи таркибида сквален миқдори акула жигаридагидан 8-10 марта кўплигини 

ҳамда Омега-3 ва Омега-6 тўйинмаган ѐғ кислоталарига бой. Бу эса тиббиѐтда ноѐб доривор модда сифатида 

маҳаллий шароитда ишлаб чикариладиган амарант фитомойининг қўлланиш истикболларини белгилаб 

беради. 

Жаҳон бозорида 1 килограмм амарант дони нархи 1 АҚШ долларида нархланишини ҳисобга олинса, 

иқтисодий самара ўз-ўзидан кўриниб турибди. Ундан ташқари, ҳар гектар ердан олинадиган 200-250 тонна 

яшил массадан тайѐрланган силос чорва учун юқори витаминли ем ҳисобланади. Олимлартаҳлили амарант 

силосидагиоқсилмаккажўҳориникигакараганда 6.5 марта юқорилигиникўрсатди. Дон массасиганисбатан 2-

2,5 % ни ташкил қиладиган совуқ ҳолда сиқиб олинган мойнинг 1 литри доривор восита сифатида Россияда 

200 АҚШ долларида, АҚШ да эса 700-800 АҚШ долларида нархланади. Мой ажратиб олингандан қолган 

кунжара доривор озуқа маҳсулотлари ишлаб чиқариш учун хом ашѐ ҳисобланади [5]. 

ТАДҚИҚОТ НАТИЖАЛАРИ ВА УЛАРНИНГ МУҲОКАМАСИ. 

Доривор ўсимликларни етиштириш ва хом ашѐсини қайта ишлашни йўлга қўйиш, таркибидаги 

шифобахш моддаларни аниқлаб тиббиѐтга янги дори шаклларини технологиясини татбиқ этиш мақсадида, 

Амарант ўсимлигини маҳаллий шароитда кўпайтириш ва етиштириш усулларини ишлаб чиқиш учун 

ўсимликнинг уруғларини лаборатория ва дала шароитида унувчанлиги аниқланди. 

Илмий изланишларимизда Амарант уруғи жуда майда бўлиб,1000 уруғининг оғирлиги 0,67 граммни 

ташкил этди. 
Уруғларнинг лаборатория шароитида унувчанлигини ўрганиш учун Петри косачасига намланган фильтр коғози 

тўшалиб, ҳар бир косачага 100 донадан уруғ қўйилди. 

 

      
 

Расм 1. Амарант уруғларининг лаборатория шароитида унувчанли. 

 

Уруғларни унувчанлигини ўрганишда ҳарорат 3-4 хил меъѐрда (+10,+15,+20, +25, +30°С) жойлаштирилиб, ҳар 

кунига кузатиб борилди. 

Униб чиққан уруғлар ҳисобланиб, униб чиқиш фоизи аниқланди. Аниқлаш натижалари 1–жадвалда келтирилган.  

Жадвал 1. 

Амарант  ўсимлиги  уруғларининг лаборатория шароитидаги уруғ унувчанлиги (n-100) 
 

t0C 

Кунлар  

% 1 2 3 4 5 6 7 8 9 10 

19.03. 

2021 

20.03. 

2021 

22.03. 

2021 

23.03. 

2021 

24.03. 

2021 

24.03. 

2021 

25.03. 

2021 

26.03. 

2021 

27.03. 

2021 

29.03. 

2021 

100С 8 13 24 33 44 8 13 24 33 41 41 

150С 10 14 23 36 46 10 14 23 36 46 46 

200С 19 24 28 40 49 52 64 78 78 86 86 

250С 22 35 44 64 76 90 98 98 98 98 98 

300С 23 33 40 52 61 78 84 84 84 84 84 

 

Амарант уруғлари лаборатория шароитида +23,+25°С ҳароратда тажрибанинг 2-кунидан 30-40% униб 

чиқа бошлади. Тажрибанинг 5-6-кунида 98 % амарант уруғлари униб чиқди. Тажрибанинг 11-12-кунларидан 

бошлаб уруғлар ривожланишдан тўхташи кузатилди. 

Тажрибалар натижаларидан, лаборатория шароитида ўсимлик уруғларининг унувчанлиги яхши 

бўлиб,(+23,+25
о
С да) 98% ни ташкил этиши аниқланди. 

Всхожест семян растения амарант (Amaranthus) и его лечебные свойства 

В статье представлена информация о хозяйственом значении растения амарант и его лечебных 

свойствах в медицине, а также об определении всхожести семян в лабораторных условиях. В лабораторных 

условиях всхожест семян амаранта составила до 98%. 

Ключевые слова: лекарственные растения, амарант, семена, саженцы, биоактивные вещества, 

фитомасла, лекарственные формы, растительное масло. 

 

Seed germination of amaranth plant (Amaranthus) and its medicinal properties 

The article provides information on the economic value of the amaranth plant and its medicinal properties in 

medicine, as well as on the determination of seed germination in laboratory conditions. Under laboratory conditions, 

the germination rate of amaranth seeds was up to 98%. 

Key words: medicinal plants, amaranth, seeds, seedlings, bioactive substances, phyto-oils, dosage forms, 

vegetable oil. 

